
A thuismitheoirí,
 
Fáilte chuig eagrán eile den Nuachtlitir na scoile.
Féile Scoildhrámaíochta Ghaoth Dobhair
Tá rang Máistir Colm ag glacadh páirte san fhéile drámaíochta in Amharclann Ghaoth Dobhair. Beidh siad ar stáitse ar a deich a chlog maidin Dé Máirt 5ú Márta. Guímid gach rath orthu agus tá fáilte roimh tuismitheoirí a bheith i láthair
 
Blitz Réigiúnach an FAI
Tá Blitz Réigiúnach an Iarthuaiscirt de chuid an FAI ar siúl Dé Máirt an 5ú Márta. Tá sé ag tosú ag a 10 ar maidin ar pháirceanna imeartha Cheiltigh Ghaoth Dobhair. Beidh foireann gasúraí agus girseachaí ag an scoil le páistí ó rang 4 go 6 san iomaíocht.
 
Gleann Bheatha
Tá rang a cúig agus a sé ag dul go Gleann Bheatha Dé Céadaoin an 6ú Márta. Beidh an bus ag fágáil ón scoil ag 9:35 agus ba cheart go mbeadh na páistí ar ais ar scoil arís roimh a dó a chlog. Ba chóir do gach páiste cóta báistí a thabhairt agus bróga compordacha siúil a chaitheamh. Is turas oideachasúil é ina ndéanfaidh siad staidéar ar an tábhacht a bhaineann leis an timpeallacht áitiúil a chaomhnú.
 
Doireann Ní Cheallaigh
Tá Máistreás Doireann istigh le rang a haon agus a dó ar feadh trí seachtaine. Críochnóidh sí Déardaoin seo chugainn an 7ú Márta.
 
An Reifreann
Beidh an scoil druidte ar an Aoine an 8ú Márta don reifreann.
 
Seachtain na Gaeilge 2024
Bíonn féile bhliantúil Sheachtain na Gaeilge ar siúl ón 1 - 17 Márta. Beidh gníomhaíochtaí spraíúla á n-eagrú againn ar feadh na coicíse chun an teanga agus an cultúr Gaelach a chur chun cinn agus a cheiliúradh.
 
Snámh
Níl ach coicís fágtha den snámh ag rang a trí go dtí rang a sé. Míle buíochas dóibh siúd agaibh a d’íoc as na ceachtanna snámha. Muna íoc tú go fóill, bheinn an-bhuíoch dá bhféadfá é sin a dhéanamh go luath. Is é an costas €42 an páiste.
 
Seo na sonraí bainc más maith libh an t-airgead a aistriú go cuntas na scoile.

Beidh snámh ag rang a haon agus a dó sa téarma deireanach.
 
Díolachán Earraí Bácáilte Baile
Táimid thar a bheith sásta leis an bhfreagra ó phobal na scoile le airgead a bhailiú don seomra céadfach. Ba mhaith liom buíochas a ghabháil le máistreás Claire as seo a eagrú. Rachaidh an seomra céadfach go mór chun sochair do pháistí a bhfuil uathachas orthu.
Má tá aon earraí sa bhaile nach bhfuil de dhíth ort, thig iad a fhágáil ar scoil don Díolachán Earraí a bheas ar siúl ar an Domhnach an 24ú Márta. Tá fáilte romhat borróga baile agus cácaí a thabhairt isteach ar an lá chomh maith. 


 
Ábhar Nua STEM
[bookmark: _GoBack]Bhí deis ag formhór na ranganna oibriú leis an ábhar nua STEM a tháinig an tseachtain seo caite. Nuair a fhaigheann na páistí níos mó taithí, cuirfimid pictiúir agus físeáin suas ar shuíomh idirlín na scoile.

An Óige a Choinneáil Saor ón bhfón Cliste
Cuireadh nóta na bhaile leis na páistí inniu a tháinig ón Roinn Oideachais. Is treoir é do thuismitheoirí ar mian leo a bheith gafa lena bpobal scoile maidir le sábháilteacht idirlín agus rochtain ar fhóin chliste do pháistí bunscoile. Thig leat an comhaontú maidir le fóin chliste a shíniú más mian leat a bheith mar chuid den chur chuige atá beartaithe.

Nóta ón HSE
Cuireadh nóta na bhaile a tháinig isteach ón HSE maidir leis an tábhacht a bhaineann le vacsainn agus a bheith airdeallach ar an bhruitíneach. 


Le gach dea-ghuí,
                          Pól Ó Fearraigh, Príomhoide

